
კვლევა ეძღვნება მეღვინეობის გეოგრაფიული ფაქტორების კომპლექსურ ანალიზს. 

ნაშრომში განხილულია ის ძირითადი ბუნებრივ-გეოგრაფიული და სოციალურ-

ეკონომიკური ფაქტორები, რომლებიც განსაზღვრავს მევენახეობა-მეღვინეობის სივრცით 

გავრცელებას, ვაზის ჯიშურ მრავალფეროვნებასა და ღვინის ხარისხობრივ თავისებურებებს. 

განსაკუთრებული ყურადღება ეთმობა მეღვინეობის განედურ კანონზომიერებებს და 

გეოგრაფიული პირობების (ტემპერატურული რეჟიმი, ნალექები, მზის გამოსხივება), 

რელიეფის და ჰიფსომეტრიული ზონალურობის, ნიადაგის ტიპების, გავლენას 

მევენახეობაზე.  გაანალიზებულია მსოფლიოს ძირითადი მეღვინეობის რეგიონები და 

საქართველო.  

ნაშრომის მნიშვნელოვანი ნაწილი ეთმობა საქართველოს მეღვინეობის გეოგრაფიულ 

ანალიზს, როგორც ვაზისა და ღვინის კულტურის ერთ-ერთი უძველესი კერის მაგალითს. 

განხილულია ქვეყნის მევენახეობის ძირითადი ზონები, ქვეზონები და მიკროზონები. მათი 

კლიმატური, ნიადაგობრივი და რელიეფური თავისებურებები. ნაშრომში ხაზგასმულია 

ადგილწარმოშობის დასახელებების,  მიკროზონების მეცნიერული კვლევისა და დაცვის 

მნიშვნელობა. 

კვლევის მიზანია მეღვინეობის გეოგრაფიული გავრცელების ძირითადი 

კანონზომიერებების გამოვლენა და მევენახეობის განვითარების პერსპექტივების განსაზღვრა 

მსოფლიო და ქართული კონტექსტის მაგალითზე. 

